
per eksemplaar

Sedert die algemene ver-
kiesing van vroeër vanjaar,
heers daar ‘n algehele poli-
tieke koersloosheid ten op-
sigte van veral die Afrika-
nervolk.

Verwagtinge dat Afrikaner-
belange dalk sterker na vore
sou kom na die VF Plus se
groei in die 2019-verkiesing,
is deur vanjaar se uitslag
verpletter. Die VF Plus se

ommekaar van Afrikanerregte na “minderheids-
regte”, waarin die Afrikaners ‘n minderheid van min-
derhede sou wees, het talle Afrikanerkiesers laat
besluit om maar weer te stem vir die party “met die
beste kans”, naamlik die DA. Dit was minder moei-
lik om weer vir die DA te stem, aangesien ‘n blanke
met ‘n Engelse naam en Afrikaanse van, en wat
swak Afrikaans praat, die leisels oorgeneem het by
Mmusi Maimane, wat nog tydens die vorige ver-
kiesing leier van die DA was.

Die openlike vryery van die VF Plus na nie-Afrika-
ners, het talle Afrikaners van die stembus weerhou,
wat tot die onomkeerbare agteruitgang van VF Plus
gelei het.

Die totstandkoming van die veelparty koalisie-
regering (VKR), wat misleidend aangebied word as
‘n “regering van nasionale eenheid”, waarin beide
die DA en VF Plus pens en pootjies ingeklim het, het
Afrikaners ontnugterd gelaat. Skielik is die vyand nou
die vriend en bondgenoot, gaan ANC-beleid onver-
anderd voort, en skielik voel die Afrikaner nog meer
in die politieke woestyn as voorheen.

“Die stryd wat ons vadere begin het, mag nooit
ophou tot ons sterf of oorwin het,” het die HNP-leier,
mnr. Fritz van Graan aan Die Afrikaner gesê. “Die
feit dat die HNP nie op enige stembrief verskyn het
sedert FW de Klerk, sy kabinet en die NP die land
verraai en oorhandig het aan ‘n beweging wat toe
nog nie bereid was om geweld af te sweer nie en die
terroriste-oorlog voortgesit het, beteken nie dat die
HNP in dié bedeling berus nie,” sê mnr. Van Graan.

Die Stryd duur Voort!

“Daarom het die HNP net voor die verkiesing ook sy
manifes bekend gestel. Dit was geen verkiesings-
manifes soos ander partye nie. ‘n Verkiesingsmani-
fes verval die dag na die verkiesing. Dit het uiteindelik
baie duidelik geword nadat die veelparty koalisie-
regering tot stand gekom het. Die manifeste het
geblyk nie die papier werd te wees waarop dit
geskryf is nie.

“Die HNP se manifes is egter tydloos, en ‘n toe-
komsmanifes van hoe ‘n toekomstige bedeling vir
die Afrikaner moet lyk,” sê mnr. Van Graan. 

Mnr. Van Graan het onthul dat die HNP ‘n Forum
vir Strategie daargestel het om te besin oor die toe-
koms, en hoe om die ideale in die HNP se Manifes
prakties tot uitvoer te bring deur strategiese optrede.
“Ons sal enige insette verwelkom en dit kan deurge-
stuur word na die HNP se hoofsekretaris by:
hnpvansa@gmail.com.           

“Die Afrikanervolk is nou in ‘n groter krisis, want
die ANC het nou enige moontlike opposisie inges-
luk. Daarom is dit nodig dat daar koers en leiding in
hierdie krisis gegee kan word. Ten minste het die
HNP ‘n onberispelike rekord van beginselvastheid
en die korrekte insig in toekomstige politieke ge-
beure. Ons moet daarop voortbou, want ons stryd
duur voort,” sê mnr. Van Graan. “Dit is egter nodig 

(Vervolg op bladsy 9)

Kort na die totstandkoming van die
sogenaamde “Regering van Nasio-
nale Eenheid” was daar politieke
waarnemers wat voorspel het dat
dié regering nie die toets van die tyd
sal kan deurstaan nie en sal ver-
brokkel voor die einde van die jaar.

As gekyk word na die gekkespul in
die stadsraad van Pretoria, lyk dié
voorspelling na ‘n sterk moontlik-
heid.

Die sogenaamde Tshwane-raad is
beheer deur die DA, VF Plus en Ac-
tion SA as die hoofrolspelers, saam
met enkele nog kleiner partytjies.
Action SA, wat oorspronklik uit die
DA ontstaan het, het besluit om die
koalisie te verlaat.

Die ANC, in wie se nasionale regering die DA- en
VF Plus-leiers sit, het in die Pretoriase stadsraad
besluit om ‘n mosie van wantroue in te stel teen die
DA-burgemeester. Dit het daartoe gelei dat Cilliers
Brink as burgemeester uitgeknikker is, en waar-
skynlik deur ‘n ANC-burgemeester opgevolg gaan
word, tensy Action SA die burgemeesterspos kry
as beloning dat hulle die DA-koalisie tot ‘n val ge-
bring het.

Hierdie hele optrede, het ‘n paar interessante kinkels.

In die eerste plek, het die plaaslike ANC sy voor-
genome mosie van wantroue in Brink met die na-
sionale leierskap van die ANC bespreek, en dié het
skynbaar goedkeuring daaraan verleen.

Dit bring die vraag na vore hoe volhoubaar kan dit
dan wees vir John Steenhuisen van die DA en Pie-
ter Groenewald van die VF Plus om in die ANC-
kabinet te dien? Op nasionale vlak is daar ‘n koalisie,
maar op plaaslike vlak nie. Dit skep uiteindelik ‘n
onhoudbare posisie vir dié twee, tensy hulle ab-
soluut geen selfrespek meer oor het nie en die sta-
tus en geld van die posisie meer geniet.

Die tweede plek is dat Panyaza Lesufi, die leier van
die ANC in “Gauteng”,  sy sin gekry het. Hy was
van die begin af gekant daarteen dat die ANC hoe-
genaamd met die DA gesels oor die vorming van ‘n
koalisie. Lesufi is bekend daarvoor dat hy groot
aanklank met die EFF van Julius Malema het, en
dat hy eerder met hulle wil saamwerk. Dit het dan
ook so gebeur dat in die provinsiale wetgewer van
“Gauteng” geen koalisie van die ANC met die DA
is nie, maar dat die ANC aan bewind gehou word
met behulp van die EFF. Dieselfde gaan nou ook

. “Eenheids”wittebrood verby gebeur in die stadsraad van Pretoria. Die EFF, wat
swakker by die stembus gevaar het in die laaste
algemene verkiesing, is nou besig om sterker na
vore te tree.

Die derde interessante gebeurtenis was die op-
trede van die raadslede van die ANC en EFF nadat
Brink uitgeknikker is. Dié spul het al juigende en sin-
gende om Brink gedans na sy nederlaag, en hulle
was uitgelate dat die “rassistiese” witman verslaan
is. Ja, inderdaad is Brink selfs as ‘n rassis uitgekryt
– iets wat beslis nie gesê kan word van die DA wat
so hard vry na die swart steun nie. Maar dit toon net
weer die swart rassisme wat steeds bestaan by die
ANC, EFF en ander swart groeperinge. Die EFF se
reaksie op Brink se nederlaag was dat dit ‘n “oorwin-
ning is vir agtergeblewe gemeenskappe”, met an-
der woorde swartes.

Hierdie petalje het gewys dat daar geen “eenheid”
is nie. Eenheid kan nie verskil van plek tot plek nie.
Daar kan nie “nasionale eenheid” wees, maar on-
eenheid in “Gauteng” en in Pretoria. Aan die ander
kant hou die DA die ANC aan bewind in Noordwes,
in Port Elizabeth en ander plekke. Dit is dus ‘n ab-
solute politieke sirkus.

Na die verkiesing het die aartsvyand, die ANC, nou
skielik die vriend geword wat aan bewind gehou word
met ondersteuning van die DA en die VF Plus. Elke
Blanke wat vir een van dié twee partye gestem het,
het dus indirek vir die ANC gestem, want hulle stem-
me is vir ‘n ministerspos aan die ANC verkwansel.

Bowendien het die ANC nie afgesien van sy skelm-
streke nie, deurdat hy die regering vergroot het
sodat hy die absolute meerderheid daarin behou,
terwyl hy minder as die helfte van die stemme by
die stembus gerek het. En dit word verdra deur die
DA en die VF Plus, en skielik het hulle monde stil
geword oor ‘n kleiner kabinet. Nou is hulle deel van
daardie peperduur soustrein, en belastingbetalers
moet opdok daarvoor.

Cyril Ramaphosa speel sy spel geniaal. Oral prys
hy die sogenaamde “Regering van Nasionale Een-
heid”, selfs in die buiteland, en probeer daardeur
die tafel dek vir beleggers om in Suid-Afrika te belê,
net sodat die ANC-regering die geld weer kan ver-
mors. Hy is skielik weer op ‘n hoogtepunt: spreek
die VN toe, hou geslote deur gesprek met Elon Musk,
en het sy mond vol oor internasionale sake soos
die oorloë in Oekraine en Israel. Binnelands word
hy deur dieselfde media wat hom voor die verkie-
sing verguis het, met trots aangehaal as “ons pres-
ident”. Deur hierdie optrede is Ramaphosa besig
om seker te maak dat by enige volgende verkie-
sing, die ANC dalk selfs sterker as ooit tevore gaan 

(Vervolg op bladsy 13)

Met die totstandkoming van die Veelparty Koalisieregering (VKR) tussen die ANC, DA, VF Plus en
ander politieke verskynsels, het die hele gesprek oor regte doodgeloop.

Al wat nou nog geld, is die sogenaamde Handves van Regte wat in die ANC se 1996-grondwet van
die land vermeld word, en wat anti-blank is, nie regte van volke erken nie, en wat die regte van misda-
digers hoër stel as dié van wetsgehoorsame landsburgers wat die ekonomie aan die gang hou, ten
spyte van staatskaping, rampokkery, korrupsie en diefstal – hoofsaaklik Blankes...

Aanvanklik het die Vryheidsfront gepraat van Afrikanerregte. Nadat die KP sy boedeltjie aan die VF
oorgedra het (wat gelei het tot die naamsverandering na “VF+” waar die + die KP sou uitbeeld) was daar
aanvanklik hoop dat die insluiting van die KP, wat, net soos die HNP aanvanklik nie deelgeneem het
aan die 1994-verkiesing nie, ‘n meer volksgerigte inslag in die VF+ sou indra. Dit het nie gebeur nie,
want feitlik geen van die KP-grootkoppe is werklik in die VF+ se leierstruktuur geakkommodeer nie.

Waar die VF die vaandeldraer van die Volkstaatraad was, het hy self daardie inisiatief nek-om gedraai
deur die aanbevelings daarin nie verder te dryf nie. Ten minste was daar gepraat van selfbeskikking en
selfs eie grondgebied vir die Afrikanervolk. 

Sedertdien het die politieke opportunisme ook daar posgevat, en is Afrikanerbelange verwater na
minderhede, wat die kleurlinge of “Bruin Afrikaner” (‘n valse term, want die Afrikaner is per definisie
blank) insluit.

Daarna het bruin Afrikaanssprekendes die VF+ oorspoel, met die gevolg dat suiwer Afrikanerbelange
nie meer deel van die debat is nie.

As Afrikanerbelange dan nie eens meer bespreek word nie, wat dan van blanke belange?
In sy boek “Waarheen Suid-Afrika? Oproep tot die Stryd”, wy wyle dr. Albert Hertzog, seun van genl.

JBM Hertzog, voormalige NP-minister (toe die NP nog op koers was) en later eerste leier van die HNP
(nadat adv. John Vorster, wat die NP na links begin stuur het, dr. Hertzog en andere uit die NP verdryf
het), ‘n hele hoofstuk aan “Suid-Afrika Oorsprong van Witman se regte”.

Waar daar veral in Europa ‘n beweging is waar volke hul identiteit wil beskerm teen die instroming en
oorname van vreemdelinge, is dit weer nodig dat die gesprek in Suid-Afrika ook weer geopen moet
word oor die Witman se regte.

Die ANC-regering, selfs binne die VKR, gaan voort met “swart ekonomiese bemagtiging”, word ‘n
“Black Lawyers’ Association”, “Black Business Forum” en dergelike swart samedrommings toegelaat in
die “nie-rassige” land. As iemand egter dit durf waag om die term “Blanke” of Witman” te gebruik, is dit
rassisme wat die die sogenaamde Menseregtekommissie ondersoek moet word.

Daarom is daar nie werklik meer enige party of instansie wat dit durf waag om te praat oor die Wit-
man se regte nie.

Aan die ander kant word die geskiedenis verdraai en vervals, asof die Blankes die land sou gesteel
het en die swart volke sou uitgewis het – iets wat ‘n historiese en politieke leuen is.

Daarom plaas ons hier die volledige hoofstuk uit dr. Hertzog se boek, waarin hy heel eenvoudig die
loop van die geskiedenis, en die Witman se regte in die land, beskryf. 

(Vervolg op bladsy 4)

Die debat wat vermy word: 
Blankes hét regte!

Suid-Afrika Oorsprong van Witman se regte

1. Witman beset land toe dit aan niemand behoort
Toe die Witman die binneland van Suid-Afrika binnegetrek het en
die hele gebied van die Vrystaat, Transvaal, Natal suid van die
Tugela, beset het, was daardie landstreke leeg.

Slegs hier en daar het hy nog in aanraking gekom met klein klom-
pies swart mense, vlugtelinge voor barbaarse rowerkapteins wat
alles voor hul uitgemoor en verwoes het.

Volgens Internasionale Reg behoort hierdie landstreke aan die
Voortrekkervolk en sy afstammelinge... aan ONS. Geen ander ras
of volk het enige reg op enige deel daarvan nie.

2. Die Witman beset leë landsdele: OVS, Transvaal, Suid-Natal
In ‘n uiteensetting van die geskiedkundige feite deur ‘n aantal voor-
aanstaande geskiedkundiges en professore vir die gebruik van die
Regering by die Internasionale Hof in Den Haag beskryf hulle die
toestand van daardie tyd as volg:

“Met die intog van die Blankes in Transvaal het daar in feitlik die hele gebied ‘n bevolkingsvakuum ge-
heers”, en hulle haal aan:

“Die klein groep inboorlingen die wij in de Transvaal vonden waaren verarmde lede, die in holen en
spelonken scholen.”

“Vir hierdie feitlik algehele ontvolking was eers die Mantatese en daarna die Matabele onder Mzilikazi
verantwoordelik.”

“Die Mantatese het in die gebied benoorde die Vaalrivier al die naturelle-stamme wat hulle daar aange-
tref het, uitgemoor en vernietig...”

“As gevolg van hierdie vernietiging was die hele Transvaal teen omstreeks 1827 ontvolk.”

3. Swartes: Slegs gaste in Witmansland
Die Swartes wat later gekom het, was slegs as tydelike inwoners in die land toegelaat. En as eienaar
van die land kon die Witman besluit op watter voorwaardes enige gas of persoon of groep in daardie
streke kon bly. Elkeen wat daardie gebied daarna binnegekom het, het dit binnegekom onder die voor-
waardes wat die eienaar, die Voortrekkervolk, gestel het. As hy aan daardie voorwaardes nie wou vol-
doen nie, dan kon hy daardie gebied verlaat.

4. Swartman het geen reg in Wit land
In die Transvaalse Grondwet van 1858, Art. 9, het die Voortrekkers baie duidelik bepaal op watter voor-
waardes ‘n Swartman in hierdie Witmansgebiede sou kon vertoef. Baie duidelik het hulle dit gestel dat
daar “geen gelykstelling” tussen Naturel en Blank sal wees nie, “noch in Kerk noch in Staat”. Verder is
dit vanaf die begin af duidelik bepaal in Artikeks 9 en 147 dat die Swartman nooit eienaar van enige deel
van hierdie Witmansland mog word nie of daaroor enige seggenskap mog hê nie.

Dit is die voorwaardes waarop die Swartman toegelaat is om hier in die Witmansland te kom werk.
En dit het hy altyd besef en besef hy vandag nog.

‘n Leidende naturel van Soweto, Tshabalala sê dan ook baie duidelik dat die Wet wat dwarsdeur
Transvaal geld dat die Naturelle nie self huise hier in die Witmansland mag besit nie ”is a polite way of
compelling us to leave the urban areas for the homelands. It is just one way of telling us we are part of
a labour reservoir” (Rand Daily Mail, 07.02.74) — d.w.s. dis een bepaling wat hulle duidelik laat besef
hulle kan nie die Witmansland besit nie; as hulle hierheen kom dan is dit net as tydelike werkers.

5. Die Swartman het sy eie Grondgebied
Op dieselfde manier het die grondleggers van ons land die regte van die Swartman erken oor daardie
landsdele wat die Swartman beset het gedurende dieselfde tye toe die Witman hier sy eie gronde beset
het. En daardie erkende gebiede is Swaziland, Zoeloeland, Lesotho, Transkei, Botswana, die oor-
spronklike Vendaland, en verder byna die hele magtige Afrika self.



Die Afrikaner  27 September 2024 5

6. Witman maak end aan massale uitdelging van Swartes deur rowerkaptein
Die grootskaalse uitdelgingstogte van die sterk swart rowerkapteins het die bestaan van Swart en Wit
in hierdie dele voortdurend bedreig. Daarom was die Witman verplig om ‘n end daaraan te maak en om
sy eie gesag uiteindelik oor alle Swartmansgebiede te vestig. Dit was sy beleid om nog altyd die Swartes
hulself te laat regeer, maar altyd in hul gevestigde gebiede onder die oppergesag (“soewereiniteit”) van
die Witman. Dit kon net nie anders nie, anders het die swart volke voortgegaan om almal te probeer uit-
delg en sou daar nooit vrede wees nie — ook nie vir die Blankes nie. Dit kon ook gebeur dat Rusland
of Kuba indirekte beheer daar sou neem soos elders in Afrika gebeur het.

7. Woonplek in Lokasies toegewys aan Bantoes in Witmansland vir beskerming
Baie Bantoes het weggevlug van hul wrede kapteins en by die Blankes om beskerming en sitplek kom
smeek. En uit jammerte het die Witman dit aan hul toegestaan.

Die Komitee van Geskiedkundiges haal hieroor aan uit geskiedkundige dokumente:

“De weinig overgebleven van de oorspronkelijke bevolking... in die diepste armoede en ellende ver-
keerende, smeekten de Boeren, hen onder bescherming te nemen... Van alle kanten... stroomden an-
dere naturellen het land binnen om onder de bescherming der Republiek veilig te kunnen leven.”

Waar die Boere aan sulke Bantoes beskerming verleen het, het hul vir hierdie Swartes gronde
aangewys as “lokasies” waarop hulle onder sekere voorwaardes kon woon. En die voorwaardes het
altyd vas gebly. Nooit sou hulle eiendom van enige deel van die Witmansland kry nie en nooit sosiale
of politieke gelyke regte nie. Hulle kon hier slegs woon solank hul onderdanig aan die Witman se
Regering was (Instruksie aan Veldkornette, 1858, Art. 147).

Woonplek in Witmansland was ‘n guns. As hulle vir die Witman wou werk vir hul eie voordeel dan was
dit aan hulle toegestaan.

Die blanke grond wat die Swartman toegelaat was om te bewoon was om hom te beskerm in sy nood.
En wanneer daardie nood verval het, en hy verder daar wou aanbly om te werk en die Witman hom
nodig gehad het, dan kon hy net aanbly as “gas-arbeider”.

Daarom is tot onlangs op alle offisiële kaarte al sulke gronde konsekwent aangeteken as “lokasie”-gronde.
In Transvaal was daar tot kort gelede nog 81 sulke swart stamlokasies.

8. Goeie verhoudinge
Elke Swartman was toegelaat om homself sover as moontlik in sy eie gebied uit te leef en te regeer vol-
gens sy eie sedes en sy eie volksgebruike. Elkeen het sy regte geken en die ander se regte respekteer.

So het daar in die Noorde ‘n tydperk van die grootste goedgesindheid onder die rasse en gelukkige
samewoon aangebreek.

Die goeie verhouding tussen Wit en Swart het bly voortbestaan vir meer as 100 jaar. Die eienaarsreg
en beskikkingsreg van die Witman oor hierdie gronde is deur almal, Swart sowel as Wit, erken en aanvaar.

Woord en wêreld
Wat maak ons met lewensveranderende omstandighede?

Deur Dr. Gideon Grobler

Skrifgedeelte: Ps. 27:1 ‘n Psalm van Dawid. Die
HERE is my lig en my heil: vir wie sou ek vrees?
Die HERE is die toevlug van my lewe: vir wie sou
ek vervaard wees? 2 As kwaaddoeners teen my
nader kom om my vlees te eet—my teëstanders
en my vyande, ja, myne—struikel hulle self en val.
3 Al word ‘n laer teen my opgeslaan, my hart sal
nie vrees nie; al staan ‘n oorlog teen my op, nog-
tans vertrou ek. 4 Een ding het ek van die HERE
begeer, dit sal ek soek: dat ek al die dae van my
lewe mag woon in die huis van die HERE, om die
lieflikheid van die HERE te aanskou en te onder-
soek in sy tempel. 5 Want Hy steek my weg in sy
hut in die dag van onheil; Hy verberg my in die
skuilplek van sy tent; Hy verhef my op ‘n rots.   

Oordenking:

Psalm 27 is geskryf in ‘n tyd van Dawid, toe hy die
hoogste mate van spanning, die beproewings waar-
van Petrus en Jacobus praat, beleef het. Dit was,
is sover ons kan vasstel, een van twee gebeur-
tenisse/tye in sy lewe.

1. Toe hy vir sy lewe voor Saul moes vlug! Hy word
deur God gesalf as die volgende koning. Hy wat die
hoogste agting het vir die koning (Saul) wat God
oor hom aan gestel het, hy wat (tot op daardie sta-
dium van sy lewe) net goed probeer vir sy God en sy
volk,… moet vlug vir sy lewe. Saul kom met soms
die héle weermag agter Dawid aan en ander tye met
die uitgesoekte beste soldate. Dood moet hy dood!

2. Of sy eie seun Absalom, verloën sy pa en wil hom
dood hê, uit die pad hê, sodat hyself die koning kan
wees! Onmeetlike pyn, die loën van jou kind! Hier-
die pyn, kan selfs erger wees as die siekte van jou
kind!

Met een van hiérdie twee gebeurtenisse in die
agtergrond, skryf hy Ps. 27.

Die Psalm begin met teologie, met dogma! Dit is van
die uiterste belang dat, wanneer ek gekonfronteer
word met hierdie omstandighede waarvan ons praat,
my teologie suiwer Bybels sal wees! Dit mag nie
vermeng met een of ander sosiale of menslike we-
tenskap nie. Die Woord, en die Woord alleen! Dit is
altyd belangrik, maar in hierdie krisis-uur, wanneer
ek by soortgelyke krisisse in my lewe kom… van
wesenlike belang!

Wanneer  die onverwagse, die onlogiese, dreig om
my te oorweldig, is die ware verstaan van die

Woord van God, onmeetbaar belangrik! Dít is veral
in hiérdie omstandighede wanneer my menslikheid
wil gryp na emosies… na die populêre, wêreldse
sêgoed. Die logiese! Dit is wanneer die wyse spreuk
van Salomo, (Spr. 23:19)  onthou moet word. Dit is
wanneer ek met my alles daaraan moet vashou!!
Met die selfbeheersing wat rééds aan God se kin-
ders gegee is, vasgehou moet word! Hoor, my seun,
en word wys, en rig jou hart reguit op die weg. Rig
jou hart, stuur jou hart reguit op die weg van die
Woord!

In hierdie uiters bedenklike omstandighede waarin
Dawid is, is dit presies wat hy doen. Hy begin met
hierdie suiwer teologie! Die HERE is my lig en my
heil: vir wie sou ek vrees? Die HERE is die toevlug
van my lewe: vir wie sou ek vervaard wees?

Noodsaaklik om te let op die “my” in die verse. Dit
sou ook waar wees as Dawid bloot daarop wys dat
die HERE lig is; heil/saligheid is; toevlug is! Maar
hy beklemtoon die feit dat die HERE sý Lig, sý
Heil/Saligheid, sý toevlug is deur elke keer “my” in
te voeg!

Dawid is nie besig om koue akademiese feite vir ons
op te stapel nie, maar praat sy vuurwarm geloof.
Hy préék vir homself, dit is sy teologie, sy dogma!
Uit sy hart uit roep hy die feit dat dit sý God is wat
lig is, dit is sý God wat vir hom heil en saligheid
bring, dit is sý God waarheen hy vlug in nood! Dit
is nie maar ‘n God wat hy met sy verstand bedink
nie, dit is dié Ewige, Enigste, Ware en Lewende
God wat hom wat Dawid is, sýne gemaak het! God
het van hóm besit geneem!

Die Woord van God is nie nét ‘n openbaring van
God nie, maar dit sê ook wie ek vir hierdie Enige,
Ware en Lewende God is. Dit spel my identiteit uit,
dit is nie my verlede, my afkoms my bekwaamhede
of vaardighede wat my ware identiteit bepaal nie,
maar wie ek vir die Lewende God is! 

Die suiwere verstaan van die Woord, bring my by
suiwer teologie waarheen ek hardloop in nood!
Dawid sit in die grot vasgekeer deur Saul, of is dit
deur sy seun Absalom. Hy hardloop nie weg nie,
hy hardloop ook nie na wêreldse wetenskappe toe
nie… hy hardloop na sy teologie toe!

2 As kwaaddoeners teen my nader kom om my
vlees te eet - my teëstanders en my vyande, ja,
myne - struikel hulle self en val. 

Hierdie selfde Dawid wat pas sy geloof so pragtig
bely het, skryf in die direkte volgende vers van sy
pynlikste ervaring! Hoe hy beleef dat hý in nood is!
Blatant eerlik spreek hy sy vrese uit: Sy vyande wil
hom vernietig, wil hom as ‘t ware eet!

Die Bybel leer dat God se kinders teëspoed sal hê.
Hier is dit vir Dawid! Hy is nie met ‘n grap besig as
hy sê hulle wil hom eet nie, hy kyk die dood in die
oë! Die verhale van die diepste beproewings van
God se kinders is in die Bybel vir ons opgeteken
(onder andere)sodat ek en jy kan sien hoe God Sy
kinders deur dit heen dra! Hoe Hy Immanuel is!
Hoe Hy… God met ons is! Hoe die eerste belofte
dat ons swaarkry sal hê, nooit… nooit… alleen
loop nie, maar dat God se belofte dat Hy altyd
saam loop met sy kinders, deel is daarvan!

Die Bybel vra nie van ons om oneerlik te wees oor
ons omstandighede nie. Die Bybel leer my nie om
vals voor te gee nie! Die Bybel leer my om in be-
héér te kom van hierdie aakligste omstandighede!

Dawid fokus nie op die op die onmoontlike omstan-
dighede nie, maar op die Almag van sy God!

Wat gebeur so dikwels met ons in sulke omstandig-
hede? Dit is die omstandighede wat léwensgroot
voor ons staan. Hoe meer ons daaroor dink, hoe gro-
ter word hierdie omstandighede voor my. Soos ‘n bal-
lon wat al groter geblaas word. Later is hy so groot
dat ek as ‘t ware God nie meer aan die ander kant
kan sien nie!

Dawid doen iets anders: hy fokus op die grootsheid
van God. Dawid is baie duidelik daaroor dat hy van-
uit sý toevlug, vanuit sý Lig na die omstandighede kyk.
Hy roep nie na ‘n God wat as ‘t ware daar êrens an-
der kant die omstandighede is nie. Hy roep vanύit
God tot hulp om sy omstandighede te hanteer.

Die Psalm sluit af met hierdie waarheid: 14 Wag op
die Here! Wees sterk en laat jou hart sterk wees!
Ja, wag op die HERE! Wag… kom van God af.
Wat doen ek terwyl ek wag? Sien ek my al groter
wordende probleem… of sien en die Almag van
God waarbinne ek is! Wag… Bybelse wág, gaan
nie oor wat ek kry aan die einde van die wag peri-
ode nie, maar wat van my word, terwyl ek wag! 

Wat bid ons terwyl ons wag op die Here?  Vader
neem asseblief die gevaar weg! Vader verander
asseblief die omstandighede, maak dit asseblief
makliker! Bring genesing asseblief Vader!

Dit is nie wat Dawid doen nie! Onthou… onthou sý
omstandighede! Dit is so erg as wat dit kán wees,
jy wil gemoor word deur die koning of deur jou
seun vir wie jy lief is!… Hoor wat is sy gebed! 4
Een ding het ek van die HERE begeer, dit sal ek
soek: dat ek al die dae van my lewe mag woon in
die huis van die HERE, om die lieflikheid van die

HERE te aanskou en te ondersoek in sy tempel. 

Dawid vra nie vir die wegneem van sy omstandig-
hede nie, hy begeer iets anders! Dink terug…
daar in Numeri… toe die slange die Israeliete gepik
het in die woestyn. (Num. 21:6)

Moses bid, maar wat antwoord God? Nee, Ek vat
nie die slange weg nie, nee… Ek verander nie die
omstandighede nie, maar Hy gee ‘n uitkoms binne
die omstandighede. Die koper slang waarna gekyk
moes word, en dan glo dat jy nie sal sterf nie! Sien
in jou gemoed die man/vrou voor die paal met die
koper slang staan, terwyl die slange wat jou pik/byt,
aan jou hang!!!! Hul sterf nie, want hul hou vas aan
die belofte, ten spyte van die slange!

Dieselfde beginsel sien ons by Dawid. Hy wil Tem-
pel toe dat hy oor die grootsheid van sý God kan
dink dat hy kan beleef hoe God se Almag ook
binne die situasie red!

Dawid het geleer dat jy jou omstandighede slégs
kan verstaan as jy na jou omstandighede kyk van-
ύit jou Verlosser! Wanneer ek na my God in die
Hemel kyk waarvan Jesaja 40 beskryf: 12  Wie het
die waters met die holte van sy hand afgemeet, en
van die hemele met ‘n span die maat geneem, en
in ‘n drieling die stof van die aarde opgevang, en
die berge geweeg met ‘n weegtoestel en die heu-
wels met ‘n weegskaal? Hy wil in die tempel kom
dat hy hom kan verkyk aan die God wat aan sy
kneg Moses die mag gee om met sy staf oor die
see te waai en dan verander die see dat daar ‘n
droë pad kom vir sy volk om deur te trek... ‘n droë
pad wat so nat was dat al die Egiptenare daarin
vasval en verdrink wanneer die water terug vloei!!

Hy wil in die tempel kom om te kan dink oor hoe
nagenoeg 3,6 miljoen mense daagliks genoeg
brandhout in die woestyn kry. Hoe die manna vrot
word as jy Dinsdag vir Woensdag ook optel, maar
as jy die Vrydag ook vir die Sabbat optel, dan word
dit nie vrot nie. Hy wil hom verkyk aan die feit dat
hulle skoene nie deurloop, hulle klere nie opraak
in 40 en meer jare nie. 

Terwyl ek wag op die Here, kan ek as NT gelowige
enige plek sit en my verwonder aan sy Grootsheid.
Sy Grootsheid, sy Almag wat so groot is dat ek nie
meer die uitdagende omstandighede raak sien nie.
Vlug na jou Verlosser waar ons, ons met dank-
baarheid verstom aan die Verlossing, die grootste
wonderwerk van alle wonderwerke! Die wonder-
werk waarin Hy mý en joú wat dood was as gevolg
van die sonde, soos die beendere in Esegiël 37
nuwe lewe gee en ewige hoop!

‘n Hoop wat nie beskaam nie, ‘n hoop wat groter as
álle of énige omstandigheid is. ‘n Hoop wat my die
krag gee om God juis te loof, só soos Dawid ge-

doen het en soos Jakobus ons opdra. Ag dit louter
vreugde, my broeders, wanneer julle in allerhande
versoekinge val, (2:1)

‘n Hoop wat my saam met die Psalmdigter van
Psalm 103 laat sing: 2 Loof die HERE, o my siel,
en vergeet geeneen van sy weldade nie …! 

Hoe Hy ewige lewe gee ten spyte van ‘n aardse dood,
wat die oorsaak van die dood ook mag wees! Niks
of niemand kan ons, of ons kinders uit Sy hand ruk
nie!

En ook hier op die aarde waar ons worstel met ons
omstandighede. Wanneer ek doen wat die Woord
my leer, wanneer ek na die Evangelie toe hardloop
mét, en ín my nood,… hoe God my die krag gee
om my omstandighede te dra, Hoe ek voor die
kruis van Christus staan in geloof, terwyl my om-

standighede aan my “hang” soos die slange in Nu-
meri! Ja, die God wat my syne gemaak het, is ook
groter as die dood, daarom selfs al sou die om-
standighede my of my kind se lewe kos, is God
steeds groter as daardie dood en het ek al die rede
in die wêreld om Hom te loof, want ook die dood
kan my, of my geliefde nie oorwin nie!

Gebed: O Vader in die hemel hoog tot wie ons
ophef hart en oog… ! Laat ons tog algaande méér
en méér van U grootsheid sien en verstaan! 

In die vorige oordenking het ons hierdie beginsel
ook grafies voorgestel.

AMEN

Hermanus van der Schyff

Die Bela-wet
Na die vorige week se gebeure waar die ANC
staatshoof, Cyril Ramaphosa, die Bela-wet onder-
teken het en twee belangrike items eers op ys gesit
het vir drie maande om dit met belangegroepe te
heronderhandel, wil ek graag 'n paar gedagtes daar-
oor uitspreek.

Ramaphosa het aangekondig dat hy die wet
gaan onderteken en het die VF++ en die DA daar-
by ingeval. Die leier van die DA het wel vir Rama-
phosa versoek om voor die ondertekening eers
met Solidariteit en Afriforum oor die twee dele te
gesels. Dit is die twee klousules waar een die mag
van wie en hoeveel kinders by 'n skool ingeskryf
mag word aan die provinsiale minister oordra. Die
skool se ouervereniging het dan nie meer 'n sê
daaroor nie. Die tweede klousule gaan oor watter
taal die skool klasse moet aanbied. Dit sal ook deur
die provinsiale regering besluit word. Die resultaat
daarvan sal wees dat klasse in skole almal dubbel-
medium en later slegs vakke in Engels sal moet
aanbied. Afrikaans sal dus verdwyn as 'n skooltaal,
veral waar Lesufi beheer het. Daar is ander klousules
wat privaatskole en tuisonderrig se rolle beïnvloed,
maar die twee genoem is die mees belangrikste.
CVO-se bestaan word ook beïnvloed.

Wat belangrik is, is dat die VF++ en die DA voor
die verkiesing hand en mond belowe het hoe hulle
die kiesers se belange sal beskerm. Nou kan hulle
nie hul voet neersit en die wet beveg nie. Die DA
se minister van onderwys sê in 'n vergadering waar
sy 'n spreker was dat sy die wet sal instel soos hy
goedgekeur is. Die DA leier sê niks en praat oor

ander onderwerpe. Die VF++ het 'n verklaring op
hul Faceboekblad geplaas waar daar oor die wet
gesels word. Ek het dit meer as eenkeer gelees en
kon nie agterkom of hulle teen die wet gekant is of
nie. Ook nie wat hul plan is wat hulle in die toekoms
gaan doen nie. Op my vraag op die blad kry ek nie
antwoord nie.

Wat die situasie duidelik maak is dat die VF++ uit-
mekaar gaan val en by die DA sal inskakel. Die DA
gaan ook in die volgende verkiesing geweldig steun
verloor. Ons moet ons mense opskerp om die mis-
lukking van die VF++ en DA aan vriende uit te wys.

Die kiesers weet ook nie dat die VF++ hul oor-
spronklike doelstellings gewysig het nie. In hul 1994-
grondwet sê hulle onder andere dat hulle " ...hom
verbind met die Afrikanergemeenskap van Orania...
en is 'n voorstander van die Afrikaner-volkstaatidee."
In hul nuwe grondwet het hierdie klousule asook
ander oor Afrikaners verval. Die nuwe grondwet lees
"die nastreef na afwenteling van mag na gemeen-
skappe toe en die daarstel van 'n federale of selfs
'n konfederale beleid wat aan Suid-Afrika se diver-
siteit erkenning gee".

Laat die geskiedenis maar oor die VF++ skryf dat
hulle dieselfde pad as FW de Klerk geloop het.

In teenstelling wat in Suid-Afrika gebeur, is daar
'n swaai na nasionale beginsels in Europa. Die
kiesers betoog in die strate teen die oopstelling van
grense en die besetting deur veral mense uit Afrika
asook Moslems uit die ooste. Pole het selfs 'n wet
goedgekeur dat onwettige invallers geskiet mag
word. Die teenstand teen die invallers het ook die
gevolg dat Europese Unie probleme het en dat
selfs 'n verbrokkeling van die EU moontlik is.

Vanaf die lessenaar van die Hoofsekretaris

Koers
(Van bladsy 1)

dat daar groter betrokkenheid by hierdie stryd kom,
en daarom sal voorstelle en gedagtes hieromtrent
baie waardevol wees en geweldig waardeer word.”

Om dié rede word die HNP se Manifes effens
verkort weer hier gepubliseer.

Die Manifes lui soos volg:

Konstitusioneel en owerheid
Die bevolking van SA sluit ŉ veelheid volkere en kul-
tuurgemeenskappe in. Volke se reg op nasionale vry-
heid en selfbeskikking word erken. Wetgewing om
volkere en kultuurgemeeenskappe tot die mate van
outonomie wat hulle verlang, te laat vorder, sal in plek
gestel word. Die SA Grondwet sal aangepas word
om aan hierdie beginsel en die onderstaande sake
uitdrukking te gee.

Die eerste artikel van die huidige grondwet sal
geskrap word.

Die natuurlike onderskeide van ras en geslag word
erken en wetgewing sal ingestel word om gedwonge
miskenning/ignorering daarvan te verbied.

Waar nodig, sal die regte in die Handves van Regte
herdefinieer en begrens word ten einde absurditeite
(soos selfde geslag huwelike) te voorkom, en ŉ dui-
delike onderskeid te maak tussen “gelykheid” in die
reg en “eendersheid” (ons verwerp “we are all the
same”).

Regspleging
Die onafhanklikheid en onpartydigheid van die reg-
bank word eerbiedig en sal gehandhaaf word. Dit kan
egter nie die plek van die wetgewer inneem nie.

Wetgewing sal daargestel word om ŉ einde te maak
aan misbruik en manipulering van die reg ten koste
van die belastingbetaler en slagoffers van misdaad.

Die Appèlhof sal as die hoogste hof van appèl in
die Suid-Afrikaanse reg herstel word.

Sterker maatreëls sal daargestel word om jeug-
misdadigers vas te vat.

Die doodstraf sal ingestel word vir ernstige misdade
soos hoogverraad, moord, verkragting, en terrorisme.

Tot tyd en wyl misdaad in Suid-Afrika tot aanvaar-
bare vlakke gedaal het, sal ŉ beleid van “geen toleran-
sie” gevolg word. Ernstige misdade soos brandstig-
ting, beskadiging of belemmering van infrastruktuur,
en dwelmhandel sal met uiterste strawwe strafbaar
wees.

Gevonniste gevangenes sal bepaalde arbeid moet
verrig as deel van hul straf en rehabilitasie, in plaas
daarvan om leeg te lê in tronke en bendes daar te
vorm.

Polisie, Misdaad, Veiligheid
Die burgery se reg om hul lewens en eiendom met

die middele tot hulle beskikking te beskerm sonder
vrees vir vervolging, sal beskerm word.

Korrupte/misdadige polisiemanne en staatsamp-
tenare sal met uiters swaar strawwe strafbaar wees.
Spesialiseenhede van die polisie sal geskep word
om akute misdade (soos plaasaanvalle) uit te roei.

Sosiale verhoudinge
Alle wette wat ras en bevolkingsverhouding as norm
vir in- of uitsluiting van enige ekonomiese, sosiale of
ander voordele daarstel, sal hersien, en sodanige
norm geskrap word (dit is wette soos Affirmative Ac-
tion, Swart Ekonomiese Bemagtiging, ens.).

Alle amptelike transformasieprogramme, -projekte
en -aksies sal beëindig word.

Propagandistiese verwysings na “onregte van die
verlede” en soortgelyke uitdrukkings wat ten doel het
om die Afrikanervolk in die beskuldigdebank te plaas,
sal uit amptelike dokumente verwyder en as haat-
spraak geklassifiseer word.

Propagering en bevordering van die LBGTXYZ-
kultuur sal deur wetgewing verbied word en straf-
baar wees.

Aborsies sal onwettig verklaar word.

Publieke administrasie
Duur en oortollige staats- en ander strukture wat se-
dert 1994 daargestel is (soos bv. die SA Mense-
regtekommissie), sal afgeskaf word. Die historiese
provinsies van Suid-Afrika (Transvaal, Oranje-Vrys-
taat, Kaap en Natal) sal herstel word. Noodsaaklike
administratiewe strukture om bepaalde dienste te
lewer sal op vlakke waar dit die doeltreffendste kan
funksioneer, gevestig word.
Die kabinet sal hoogstens uit 24 lede bestaan.
Private eiendomsreg sal gewaarborg en verskans

word.
Volks/kultuur-eie nedersettings met wisselende

vlakke van outonomie sal wetlike erkenning en be-
skerming geniet.

Immigrasie sal streng beheer word en onwettige
immigrante gedeporteer word.

Private eiendomsreg sal gewaarborg en verskans
word. Grondeise sal gestaak, wetgewing daaroor
teruggetrek, restitusieliggame ontbind en onafge-
handelde grondeise nietig verklaar word.

Onderwys
Skole, universiteite en ander opleiding/opvoedings-
inrigtings sal deur hul eie verkose bestuurstrukture
beheer en gereguleer word.

Medies en gesondheid
Mediese dienste, hospitale en ander mediese inrig-
tings sal deur hul eie verkose bestuurstrukture be-
heer en gereguleer word.

Landbou
Kommersiële landbou word erken as een van die

Lesers sê hul sê
vandegraafhenk@gmail.com

Lesers is welkom om kort briewe en menings te stuur aan vandegraafhenk@gmail.com vir pub-
likasie in Die Afrikaner. 

Die redaksie behou ten alle tye die reg voor om briewe te plaas of nie te plaas nie, 
of om briewe te verkort en taalkundig te versorg. Briewe met ’n lasterlike of

kwetsende inhoud sal nie vir publikasie in aanmerking kom nie.
(Red.)

Waar gaan dié geld vandaan kom?

Die minister van onderwys het uitgelaat dat daar
nie genoeg geld is vir onderwys in die volgende
jare nie.

Maar die ANC dryf die Bela-wet en wil ook die
Mediese versekeringsfonds in werking stel. Waar
gaan hulle geld daarvoor kry? Intussen is daar 'n
tekort aan fondse by Eskom en vra hulle 44% ver-
hoging in tariewe. Hoe gaan die gewone lid van
die publiek hierdie ekstra heffings en belasting
kan bekostig?

Johan du Plooy
Pretoria

Kry al ons inligting hier

Ek wil net weer alle lesers se aandag vestig op in-
ligting van die HNP asook van Die Afrikaner wat
per elektronies bekom kan word.

Die HNP se webbladsy, waar die standpunte van
die party gestel word: vanaf die grondwet, program
van beginsels, die party se missie, tot politieke
standpunte, en Die Afrikaner se uitgawes word
ook daar geplaas, so as u later weer iets wil op-
soek, sal u dit daar kry.
Die webadres is www.hnp.org.za.

H van der Schyff
Hoofsekretaris: HNP

hoekstene van ‘n ekonomie.
Voedselsekerheid sal deur die staat verseker word

deur hulpskemas aan boere wat deur natuurrampe
geteister word.

Bio-sekuriteit sal streng toegepas word sodat Afri-
kanerboere ongehinderd kan produseer vir plaaslike
en internasionale markte.

Plattelandse heropbou en ontwikkeling sal aange-
pak word ter ondersteuning van die noodsaaklike
landboubedryf.

Om plase weer veilig te maak, sal die Kommando-
stelsel heringestel word onder beheer van die boere.

Erfplase sal erken word as die basis waarop grond
van een geslag na ‘n ander oorgedra word sonder
dat dit vervreem kan word.

Nywerhede
Suid-Afrika se status as nywerheidsreus moet her-
stel word deur aansporingsmaatreëls.

Staatsentiteite sal herstel word tot dienslewering
van die publiek, tot uitbreiding van die ekonomie en
tot winsgewendheid tot voordeel van die belasting-
betaler.

Nywerhede moet gevestig word om Suid-Afrika se
eie rou materiale te verwerk, in plaas daarvan om dit
uit te voer en dan weer verwerkte materiaal in te voer.

Welsyn
Maatskaplike toelae sal slegs betaal word aan ver-
dienstelike welsynsgevalle.

Niksseggende toelaes soos die Covid-19 toelae
sal onmiddellik gestaak word.
Kindertoelaes sal slegs binne ‘n volledige natuurlike

gesinsverband uitbetaal word, m.a.w. waar die vader
bekend en teenwoordig is.

Taal- en kultuur
Afrikaans sal weer op alle vlakke in die openbare en
private sektor erken word.

In sekere gebiede sal Afrikaans as enigste om-
gangstaal geld.

Inheemse tale sal erken word in die tradisionele
vestigingsgebiede van die betrokke stamme.

Plekname wat ná 1994 verander is, sal weer her-
stel word na hulle vorige name.

Begrondingsbasis
Die HNP erken die oppergesag van die God van die
Bybel, en dat verantwoording net aan Hom ver-
skuldig is tot verheerliking van Sy Naam.

Geen eed van getrouheid kan afgelê word aan ‘n
grondwet wat nie die Oppergesag van God erken nie.
Die HNP sien die Bybelse opdrag om nie in dieselfde
juk te trek as die ongelowige nie, as ‘n letterlike opdrag.

Liewe sus Katrien,

Die idee van 'n lentepiekniek het
groot byval gevind. Met groot en-
toesiasme is daar beplan, koekies
gebak en vrugteflesse uit die rak
gehaal en uitgespoel. Woensdag-
oggend was ek juis besig om droë
bone uit te soek vir soetsuur boon-
tjies, toe Sienie by my inloer.

"Lettie, het jy gehoor wat die weer-
mense voorspel vir die naweek?"

"Nee ek was vanoggend nog te
besig om nog na hulle stories ook
te luister.  Wat voorspel die ou
klomp nou weer?"

"Ek weet nie mooi hoe die goeters
werk nie, dis lang stories van al-
lerhande soorte drukke en lae en
afsnygoed maar basies sê hulle
hier kom 'n groot koue."

Groot koue en dis byna Okto-
bermaand? Ek dink stilletjies dat
Sienie miskien na 'n ander provin-
sie se voorspellings geluister het.
Ek gaan toe maar voort met die
boontjieslaai en was net besig om
die gaar beet te rasper toe Ser-
vaas my kom soek. 

"Vrou, lyk my ons gaan die na-
week se planne bietjie moet uit-
stel, het jy na die weervoorspelling
geluister? Hier kom glo groot
koue."

Nouja as dit by weersake kom,
luister ek na twee mense. Servaas
en Maria se knie. Ek bel haar dus
en sy praat met so 'n jammer-

Die Afrikaner is bevoorreg om weer 
Sus Lettie se briewe aan Sus Katrien te kan plaas.  

Alet Murray het hierdie briewe van ’n 
heelwat jonger Lettie aan ’n heelwat jonger
Katrien geskryf vir Die Afrikaner in die vroeë
tagtigerjare. 

Almal het maar saam met die jare gestap, en 
Alet het ingewillig om die avonture van Lettie en 
Servaas weer op te tel waar hulle tans in ’n 
ouetehuis woon...

stemmetjie. Sy sê haar knie het
haar lanklaas so opgekeil, sy sit
met 'n warmsak op hom.

Nouja, ek het bottels vol soetsuur
bone en ingelegde beetslaai. Dit
sal goed hou maar wat van die
arme mense met die basaar-
poedings?

Donderdagoggend toe ek aanstap
Handelspos toe, sien ek hoe die
grasse begin bewe en voel ek 'n
snerpwindjie in my nek. Vandag
moet ons dringend 'n ander plan
bedink vir Saterdag. Die kuierplek
is heerlik knus en ou Union no 8
gloei behoorlik soos oom Janne-
man hom gestook het. Die kon-
densmelk-koffie is gereed en van-
oggend vroeg se baksel brode
genoeg afgekoel om te sny. 

Kwarta kom haastig ingestap met
Flentertjie op haar hakke. Hy gaan
soek vir Pieternella en krul styf
teen haar op. Kwarta kyk na die
twee en sê: "As daardie kat en
hond so styf teen mekaar opkrul,
kom hier slegte weer. Maar dis
mos wat hulle voorspel. Ek hoor
Maria se knie praat ook. "

"Wat van Saterdag se lentepiek-
niek?" vra Allegro. "Meeste van
ons se eetgoed is al byna gereed.
Bottels kan hou, maar wat van
Kwadraat se basaarpoedings?"

Almal is stil. Jy hoor net teelepels
en breipenne. Dan gee Bettie 'n
sug. "Nouja, as dit nie buite gehou
kan word nie, moet ons dit maar
binne hou. Kwarta, is julle saal

Saterdag bespreek?"

"Bettie, sover ek kan onthou is
dit oop. Ja, dan kan ons daar eet
en sommer bietjie konsert hou
ook. Kom Estrellita nie dalk dan 
kuier nie?"

Sê die woord konsert en Heidie
kikker op. "Ja, Gideon en Eerwaar-
de kan sing ook en as die harmo-
niumpie se note alles werk, kan
ons almal saamsing. Die klein-
goed sal dit ook geniet."

"Hulle moet asseblief tog net hulle
klokke tuis laat," sê Lina. "Jako-
bus sê hulle gee hom hoofpyn.
Ons moet ook vir Wilhelm agter
die bakoond wegkry voordat hy
daar gaan verkluim. Iewers moet
ons 'n bed vir hom kry."

Suster, die koue byt al aan my
vingers. Ek sal jou laat weet hoe
ons planne uitgewerk het.

Groete ook aan ou Swaer.

Jou liefhebbende
Sus Lettie.

Debietorderopdrag

Titel: Prof.       Dr.      Mnr.      Mev.      Mej.  

Van en Voorletters: _________________________________________

Adres:  _______________________________ Sel.     ______________________________

_______________________________ E-pos ______________________________ 

_______________________________

Poskode: __________

ID Nr: ___________________________ Datum: _______________

AAN: Die Afrikaner, Posbus 18826,  PRETORIA-NOORD,  0116.

Geagte Meneer MY OOREENKOMS: MAANDELIKSE BYDRAE

Die besonderhede van my/ons* bankrekening is soos volg:

BANK _________________________________

TAKNAAM EN DORP _________________________________

TAKNOMMER:  _______________          REKENINGNOMMER: _________________________ 

TIPE REKENING: Tjek  Transmissie  Spaar  

BEDRAG: R _____________   ( _________________________________Rand) in woorde

Ek/Ons* versoek hiermee, “dra dit aan u op”, en magtig u om my/ons* rekening by bogenoemde bank (of ‘n ander bank of
tak waarheen ek/ons* my/ons* rekening mag oorplaas) met bostaande bedrag te debiteer ten opsigte van bogenoemde
ooreenkoms op die   1e    16e  dag van elke maand met ingang _____________________. Alle sodanige onttrekkings uit
my/ons* bankrekening deur u word behandel asof dit deur my/ons* persoonlik onderteken is. 

Ek/Ons* stem toe om enige bankkoste met betrekking tot hierdie debietorderopdrag te betaal. Hierdie magtiging kan deur
my/ons* gekanselleer word deur aan die HNP skriftelik dertig dae kennis te gee, maar ek/ons* verstaan dat ek/ons* nie
op ‘n terugbetaling van bedrae geregtig is wat u onttrek het terwyl dié magtiging van krag was nie. Die ontvangs van hier-
die opdrag deur u word as ontvangs daarvan deur my/ons* bank (soos die geval mag wees) geag.

Onderteken te  ______________________ op hierdie ______ dag van ________________ 2024.

_______________________________
HANDTEKENING *Skrap wat nie van toepassing is nie 

admin@hnp.org.za Tel. 079 752 4898

sedert 1970

(Van bladsy 2)

uitkom, en het hy daarmee die opposisie vernietig
deur hulle in te trek in sy web.

Intussen blyk dit dat dit dinge nie so klopdissel-
boom gaan nie. Eskom wil oor die volgende drie
jaar tariefverhogings van byna 60% invoer, omdat
daar R238 000 vir ‘n mop en R80 000 vir ‘n paar
knie-beskermers betaal is! Die ANC-regering, wat
sy DA en VF Plus-ministers insluit, swyg in alle
amptelike tale. Steeds gaan dinge agteruit by hos-
pitale, steeds gaan die ANC voort met sy Nasio-
nale Gesondheidversekering en die Bela-wet.

Die hantering van die Bela-wet vertel ook ‘n ver-
haal op sigself. Nie die DA of VF Plus-ministers
kon Ramaphosa stop om die wet te teken nie. Uit-
eindelik was dit dr. Dirk Herman en Kallie Kriel wat
Ramaphosa skynbaar oortuig het om bepaalde
klousules terug te hou vir drie maande. Onmiddel-
lik is Afriforum besig met ‘n petisieveldtog om hand-
tekeninge téén die Bela-wet te kry. Asof dit enig-
sins gaan help! Afriforum het ook handtekeninge
ingesamel ter ondersteuning van Cilliers Brink as
burgemeester van Pretoria. Dit het dus net mooi
niks gehelp nie. Al waarvoor die handtekeninge
gebruik word, is om kontakbesonderhede te be-
kom sodat mense gekontak kan word om debiet-
opdragte te teken.

Die wittebrood van die sogenaamde eenheids-
regering is verby. Enige politikus met selfrespek,
en wat luister na die stem van sy kiesers, sou hier-
die valse bedeling laat tuimel. Die vrees vir ‘n ANC-
EFF-MK-regering behoort nie so sterk te wees om
daarvoor jouself en jou party te verneder nie. Dit
gaan in elk geval gebeur, want die swart groe-
peringe is ideologies aan mekaar verbind deur die
Freedom Charter, en die gesamentlike haat teen
die Witman, wat as ‘n indringer in Afrika gesien word,
ongeag die goed wat hy gedoen het en steeds
doen. Enige minister in Ramaphosa se kabinet is
per se ‘n ANC-minister en moet gesamentlik ver-
antwoordelikheid vir daardie regering neem.

In hierdie uitgawe het ons baie klem gelê op wit-
manskap, en blanke regte. Die gebeure in die Pre-
toriase stadsraad bewys dat daar altyd rasse-
wrywing sal wees, en dat enige wit persoon altyd
maar as ‘n vyand gesien sal word, en vir ewig en
altyd as rassis uitgeskel gaan word.

Tans is daar in die Afrikanervolk darem groepe-
ringe wat nog volkskap en selfstandigheid na-
streef. Maar soos dr. Hertzog dit tereg in sy boek
uitgespel het en wat ons in hierdie uitgawe pub-
liseer, is daar regte vir die Witman, wat wyer strek
as net die Afrikaner. Daardie boodskap sal ook
harder en duideliker versprei moet word.

Linkses woedend omdat 
Kamala Harris nie swart is

Linkses is woedend en verontwaardig omdat die
swart popster, Janet Jackson, gesê het dat Ka-
mala Harris nie swart is nie. Jackson is daarna op
sosiale media verguis oor haar opmerking. 

Jackson het die opmerkings gemaak tydens 'n
wydlopende onderhoud met die Guardian, wie se
onderhoudvoerder die popster op die plek probeer
regstel het. Die 58-jarige is deur Nosheen Iqbal
gevra of sy Harris ondersteun om die eerste swart
vroulike president van die VSA te wees.

“Wel, weet jy wat hulle kwansuis gesê het?” was
Jackson se reaksie. “Sy is nie swart nie. Dis wat
ek gehoor het. Dat sy Indiër is.”

"Wel, sy is albei," het Iqbal geantwoord.
“Haar pa is wit. Dit is wat vir my gesê is. Ek be-

doel, ek het 'n paar dae nie na die nuus gekyk nie,”
het Jackson geantwoord. “Ek is meegedeel dat

hulle ontdek het haar pa is wit.”
Harris se pa was 'n Jamaikaanse ekonoom wat

van haar ma, 'n Indiese vrou, geskei het toe Harris
net 5 jaar oud was.

Iqbal het voortgegaan om te vra of Jackson glo
die land is gereed vir 'n president wat 'n vrou en 'n
persoon van kleur is, watter kleur Jackson ook al
geglo het Harris is.

"Ek weet nie. Eerlik, ek wil dit nie antwoord nie,
want ek weet regtig, eerlikwaar, nie. Ek dink hoe dit
ook al gaan, gaan chaos wees,” het sy bygevoeg.

Sosiale media is oorlaai deur linkse opmerkings
wat Jackson se opmerkings vergelyk het met op-
merkings wat voormalige president Donald Trump
gemaak het waarin beweer word dat Harris eers
onlangs as swart begin identifiseer het.

Die kwessie het nog meer gekompliseerd geraak
nadat iemand wat beweer dat hy Jackson verteen-
woordig, 'n verklaring van verskoning aangebied het,
maar sy het later gesê die verskoning was ongemag-
tig en het bevestig dat sy nie om verskoning vra vir
die opmerkings nie.


